
Հայաստանի Հանրապետության 2016 թվականի պետական բյուջեում  և Հայաստանի Հանրապետության կառավարության 2015 թվականի դեկտեմբերի  24-ի  N 1555-Ն որոշման մեջ փոփոխություններ և լրացումներ կատարելու  մասին  Հայաստանի Հանրապետության կառավարության որոշման նախագծի ընդունման 


Հայաստանի Հանրապետության կառավարության 2011 թվականի հունիսի 2-ի թիվ 860-Ն որոշմամբ հաստատվել է իրավաբանական անձանց պետական գրանցման, անհատ ձեռնարկատերերի պետական հաշվառման, քաղաքացիական կացության ակտերի գրանցման և ապոստիլ դնելու, շարժական գույքի նկատմամբ ապահովված իրավունքների գրանցման հետ կապված լրացուցիչ վճարովի ծառայությունների ցանկը և վճարների չափերը: Ծառայությունների մատուցումից ստացվող մուտքերի հաշվեգրման նպատակով Հայաստանի Հանրապետության ֆինանսների նախարարության գանձապետարանի ստորաբաժանումում բացվել է  արտաբյուջետային հաշիվ Հայաստանի Հանրապետության արդարադատության նախարարության համար: 
Հայաստանի Հանրապետության արդարադատության նախարարության արտաբյուջետային հաշվին 2015 թվականին վճարովի ծառայությունների մատուցման դիմաց մուտքագրվել է  200478,3 հազ. դրամ, իսկ 2016 թվականի հունվարի 13-ի դրությամբ`  3276,1 հազ. դրամ: 
Հայաստանի Հանրապետության կառավարության 2015 թվականի մարտի 26-ի 281-Ն որոշումով հաստատված նախահաշվի համաձայն 2015 թվականին նախատեսվել է ծախսել 220524.3 հազ. դրամի չափով, փաստացի ծախսը կազմել է 196315.7 հազ. դրամ: Արտաբյուջետային հաշվի մնացորդը 01.01.2016թ. դրությամբ կազմել է 4686.9 հազ. դրամ: 
Հաշվի առնելով 2015 թվականի ամսական մուտքագրված գումարները` 2016 թվականին կանխատեսվում է եկամուտ 200000,0 հազ. դրամի չափով, այսինքն ամսական մոտ 16666,7 հազ. դրամ: 
Ներկայացվող նախահաշվում 2016 թվականի ընդհանուր ծախսը կազմում  է 204686,9 հազ.դրամ, որից 177611,9 հազ. դրամը նախատեսվում է օգտագործել  նախարարության աշխատակիցների պարգևատրման և դրամական խրախուսման  նպատակով: 
Հաշվի առնելով այն հանգամանքը, որ Հայաստանի Հանրապետության արդարադատության նախարարությունում կազմակերպվում են նախապես չպլանավորված  հանդիպումներ ու քննարկումներ Հայաստանի Հանրապետության տարբեր պաշտոնյաների, ինչպես նաև բազմաթիվ միջազգային կազմակերպությունների ղեկավարների և ներկայացուցիչների հետ՝ նախահաշվում ներկայացուցչական ծախսեր հոդվածով նախատեսվել է 12000,0 հազ. դրամ: Այս հոդվածի շրջանակներում ձեռքբերվող ներկայացուցչական, արարողակարգային ծառայություններ և միջոցառումների հետ կապված ծառայություններ /12000.0 հազ. դրամ ընդհանուր արժեքով/  գնման առարկաները նախատեսվում է ձեռքբերել ԲԸԱՀ գնման ընթացակարգով՝ ղեկավարվելով «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 1-ին կետով և հիմք ընդունելով ՀՀ կառավարության 2011 թվականի փետրվարի 10-ի <<Գնումների գործընթացի կազմակերպման մասին>> թիվ 168-Ն որոշմամբ հաստատված կարգի 25-րդ մասի 5-րդ կետի 21-րդ ենթակետը:
Քանի որ վերջին տարիների ընթացքում Հայաստանի Հանրապետության արդարադատության  նախարարության աշխատակիցների թվաքանակն ավելացել է, իսկ նախարարությանը վարչական սարքավորումների ձեռքբերման հոդվածով Հայաստանի Հանրապետության պետական բյուջեից գումար չի հատկացվել, նախարարության բնականոն աշխատանքն ապահովելու համար առաջացել է 5450,0 հազ. դրամի վարչական սարքավորումների ձեռքբերելու պահանջ:
Հայաստանի Հանրապետության արդարադատության նախարարության հաշվեկշռում գտնվող ավտոմեքենաների մեծ մասը արտադրության տարեթվով արդեն հին են և պահանջում են անընդհատ վերանորոգում: Դրանով պայմանավորված՝ Մեքենաների և սարքավորումների ընթացիկ նորոգում և պահպանում հոդվածով նախատեսվում է 2000.0 հազ. դրամ:
 Հայաստանի Հանրապետության արդարադատության նախարարության աշխատակազմի պետական ռեգիստրի գործակալության տարածքային ստորաբաժանումների շենքերի ընթացիկ վերանորոգման աշխատանքների կատարման համար «Շենքերի և կառույցների ընթացիկ նորոգում և պահպանում» բյուջետային դասակարգման տնտեսագիտական հոդվածով  նախատեսված է 5000,0 հազ. դրամ: Նախարարության տարածքային ստորաբաժանումների շենքերի մեծ մասն ունի վերանորոգման կարիք (պատերի թարմացում, դռների և պատուհանների վերականգնում, տանիքի վերանորոգում, սանհանգույցների վերանորոգում, հատակի վերանորոգում և այլ նմանատիպ աշխատանքներ): Ղեկավարվելով «Գնումների մասին» Հայաստանի Հանրապետության օրենքի 17-րդ հոդվածի 5-րդ մասով և հիմք ընդունելով ՀՀ կառավարության 2011 թվականի փետրվարի 10-ի <<Գնումների գործընթացի կազմակերպման մասին>> թիվ 168-Ն որոշմամբ հաստատված կարգի 25-րդ մասի 3-րդ կետով` վերոնշյալ /5000.0 հազ.դրամ ընդհանուր արժեքով/ շենքերի ընթացիկ վերանորոգման աշխատանքները նախատեսվում է ձեռք բերել «Պարզեցված ընթացակարգ» գնման ընթացակարգով:
ՀՀ արդարադատության նախարարության աշխատակազմի ք. Երևան, Վազգեն Սարգսյան 3 հասցեի վարչական շենքի կապի ցանցի կառուցման աշխատանքներն ավարտելու համար անհրաժեշտ է ձեռք բերել հեռախոսային սարքեր, ռադիոհեռախոսային սարքերի տեղադրման ծառայություններ և տեղեկատվական ցանցի տեղադրման, սպասարկման և համակարգչային ցանցի կառուցման ծառայություններ: Վերոնշյալ  գնման առարկաները /2450.0 հազ.դրամ ընդհանուր արժեքով/  նախատեսվում է ձեռք բերել ԲԸԱՀ գնման ընթացակարգով՝ ղեկավարվելով «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 6-րդ կետով և հիմք ընդունելով ՀՀ կառավարության 2011 թվականի փետրվարի 10-ի <<Գնումների գործընթացի կազմակերպման մասին>> թիվ 168-Ն որոշմամբ հաստատված կարգի 25-րդ մասի 2-րդ կետը:
Հայաստանի Հանրապետության արդարադատության նախարարության աշխատակազմի ք. Երևան, Կոմիտաս 49/3, ք. Երևան, Զաքիյան 3 և Վաղարշյան 19 հասցեներում տեղակայված տարածքային ստորաբաժանումների բնական գազի մատակարումն ապահովելու համար անհրաժեշտ է ձեռք բերել կաթսայի տեխնիկական անվտանգության փորձաքննության ծառայություններ՝ 200.0 հազ. ՀՀ դրամ ընդհանուր արժեքով: Վերոնշյալ ծառայությունները նախատեսվում է ձեռք բերել ԲԸԱՀ գնման ընթացակարգով` ղեկավարվելով «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 2-րդ կետով և  հիմք ընդունելով Հայաստանի Հանրապետության կառավարության 2011 թվականի փետրվարի 10-ի <<Գնումների գործընթացի կազմակերպման մասին>> թիվ 168-Ն որոշմամբ հաստատված կարգի 25-րդ մասի 6-րդ կետի <<բ>> ենթակետը>>, քանի որ այդ գնման առարկան օրենքի 16-րդ հոդվածի 1-ին մասի 3-րդ կետի «ա» ենթակետի համաձայն հրապարակված մասնակիցների հետ կնքված շրջանակային համաձայնագրերում ներառված չէ
Միաժամանակ տեղեկացվում է, որ նշված ծառայությունները անհրաժեշտ է ձեռք բերել ձմռան ամիսներին, ինչով էլ պայմանավորված վերոնշյալ ծառայությունների ձեռքբերումը գնման մրցակցային այլ ընթացակարգով  ժամկետի առումով անհնար է: 
  Ելնելով վերոնշյալից, Ձեզ է ներկայացվում «Հայաստանի Հանրապետության արդարադատության նախարարության արտաբյուջետային հաշվի միջոցների ծախսման 2016 թվականի նախահաշիվը հաստատելու, Հայաստանի Հանրապետության 2016 թվականի պետական բյուջեում և Հայաստանի Հանրապետության կառավարության 2015 թվականի դեկտեմբերի  24-ի  N 1555-Ն որոշման մեջ փոփոխություններ և լրացումներ կատարելու  մասին» Հայաստանի Հանրապետության  կառավարության որոշման նախագիծը։
 


Տ Ե Ղ Ե Կ Ա Ն Ք
Հայաստանի Հանրապետության 2016 թվականի պետական բյուջեում  և Հայաստանի Հանրապետության կառավարության 2015 թվականի դեկտեմբերի  24-ի  N 1555-Ն որոշման մեջ փոփոխություններ և լրացումներ կատարելու  մասին Հայաստանի Հանրապետության կառավարության որոշման նախագծի ընդունման  կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության վերաբերյալ
 
«Հայաստանի Հանրապետության 2016 թվականի պետական բյուջեում  և Հայաստանի Հանրապետության կառավարության 2015 թվականի դեկտեմբերի  24-ի  N 1555-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության  կառավարության որոշման նախագծի ընդունմամբ` այլ իրավական ակտերում փոփոխություններ կամ լրացումներ չի նախատեսվում։

<<Հայաստանի Հանրապետության 2016 թվականի պետական բյուջեում  և Հայաստանի Հանրապետության կառավարության 2015 թվականի դեկտեմբերի  24-ի  N 1555-Ն որոշման մեջ փոփոխություններ և լրացումներ կատարելու մասին>> Հայաստանի Հանրապետության կառավարության որոշման նախագծի ընդունման  կապակցությամբ Հայաստանի Հանրապետության 2016 թվականի պետական բյուջեում ծախսերի և եկամուտների փոփոխության մասին


«Հայաստանի Հանրապետության 2016 թվականի պետական բյուջեում  և Հայաստանի Հանրապետության կառավարության 2015 թվականի դեկտեմբերի  24-ի  N 1555-Ն որոշման մեջ փոփոխություններ և լրացումներ կատարելու  մասին» Հայաստանի Հանրապետության կառավարության որոշման նախագծի  ընդունմամբ Հայաստանի Հանրապետության 2016 թվականի պետական բյուջեում նախատեսվում է եկամուտների ավելացում` 200000 հազ. դրամի և ծախսերի ավելացում  204686,9 հազ. դրամի չափով:

